
Hyrje 
Ministria e Administrimit të Pushtetit Lokal (MAPL) në përputhje me mandatin e saj ligjor, objektivat e Strategjisë për Vetëqeverisje Lokale 2016–2026, si dhe Planin Vjetor të Punës për vitin 2018, ka realizuar aktivitetet e planifikuara gjatë periudhës Janar-Dhjetor 2018. Raporti pasqyron arritjet sipas fushave të përcaktuara, të cilat janë të integruara në Planin Vjetor të Punës së Qeverisë për vitin 2018. Katër objektivat e këtij plani që përbëjnë prioritete kryesore për MAPL-në, janë:
· Rritja e qëndrueshmërisë ekonomike dhe sociale e komunave për të siguruar që politikat zhvillimore dhe financiare ndikojnë në zhvillimin ekonomik lokal;
· Zhvillimi i kornizës ligjore dhe zbatimi i legjislacionit për vetëqeverisje lokale;
· Rritja e efikasitetit dhe transparencës të administratës komunale në ofrimin e shërbimeve për qytetarë;
· Forcimi i kapaciteteve profesionale dhe institucionale të komunave për të përmbushur kërkesat e qytetarëve dhe për të arritur përmirësim të qëndrueshëm në shërbimet komunale.
Raporti vjetor bazohet në të dhënat lidhur me aktivitetet e realizuara nga departamentet dhe njësitë/divizionet e MAPL-së, si 

· Departamentit për Bashkëpunim dhe Zhvillim Rajonal; 

· Departamentit për Integrime Evropiane dhe Koordinim të Politikave; 

· Departamentit Ligjor dhe për Monitorim të Komunave; 

· Departamentit për Performancë dhe Transparencë në Komuna; 

· Departamentit për Financa dhe Shërbime të Përgjithshme;

· Divizioni për Komunikim me Publikun;

· Divizioni i Auditimit të Brendshëm;

· Divizioni i Prokurimit.

Lidhur me metodologjinë e raportit, janë marrë për bazë raportet nga njësitë e Ministrisë së Administrimit të Pushtetit Lokal, të cilat janë analizuar dhe janë vendosur sipas objektivave dhe aktiviteteve të caktuara në kuadër të strukturës së raportit. Raporti përmban një qasje të përshkrimit të aktiviteteve të cilat janë realizuar gjatë periudhës Janar – Dhjetor, të vitit 2018.  
Përmbledhje ekzekutive

Ministria e Administrimit të Pushtetit Lokal ka përfunduar me sukses aktivitetet e parapara në planin vjetor të punës pwr vitin 2018. Plani vjetor është dokument i bazuar në 4 objektiva kryesore. Konform tyre është shënuar progres i matshëm në fushën e zhvillimit ekonomik lokal, plotësimin e kuadrit ligjor dhe nënligjor për vetëqeverisje lokale, përmirësimin e efikasitetit të shërbimeve komunale, forcimin e transparencës komunale, promovimin e barazisë gjinore, e-qeverisjes, zgjerimin e bashkëpunimit me partnerët/donatorët përmes projekteve të përbashkëta, përmirësimin e koordinimit ndërsektorial, bashkëpunimin ndërkomunal, komunal ndërkombëtar dhe ndërkufitar, ngritjen e kapaciteteve profesionale të komunave dhe shumë fusha të tjera. 
Në kuadër të zhvillimit të politikave, fokusi më specifik është vënë hartimin e Strategjisë për zhvillim ekonomik lokal, e cila është aprovuar me vendim të Qeverisë. MAPL ka financuar 51 projekte kapitale për 35 komunave përfituese, që kapin vlerën prej 3,773,649.00 euro. Po ashtu, është dhënë mbështetje e vazhdueshme për komunat në promovimin e bashkëpunimit ndërkomunal dhe bashkëpunimit komunal ndërkombëtar. Gjatë periudhës raportuese janë pranuar 17 iniciativa  të bashkëpunimit ndërkomunal dhe komunal ndërkombëtarë. Njëkohësisht ka vazhduar zbatimi i programeve të bashkëpunimit ndërkombëtar IPA I dhe IPA II: Kosovë-Shqipëri, Kosovë- Mal i Zi dhe Kosovë Maqedoni.  
Në këtë periudhë, është draftuar Projekt-Ligji për Dhënien në Shfrytëzim dhe Këmbimin e Pronës së Paluajtshme të Komunës, i aprovuar nga Qeveria dhe i shqyrtuar në lexim të parë nga Kuvendi i Kosovës. Kuvendi ka aprovuar Ligjin Nr. 06/L-012 për Kryeqytetin e Republikës së Kosovës – Prishtinën, i cili është sponzorizuar nga MAPL. Veç tjerash ka përfunduar hartimi i të gjitha akteve nënligjore të parapara në programin legjislativ për vitin 2018. Si rrjedhojë janë aprovuar 1 rregullore dhe 4 Udhëzime Administrative, ndërsa 1 udhëzim administrativ mbetet në proces. Risi në këtë periudhë ka qenë hartimi për herë të parë i Udhëzimit Administrativ për Standardet Minimale të Konsultimit Publik për Komuna. Në mbështetje SDC/DEMOS, është konsoliduar grupi i ekspertëve vendor dhe ndërkombëtar, që do të merren me studimin e fizibilitetit të vetëqeverisjes lokale dhe është përgatitur raporti për vlerësimin ex-post të Ligjit për Vetëqeverisje Lokale.
MAPL ka monitoruar 514 mbledhje të mbajtura nga kuvendet e komunave, ku janë miratuar 2116 akte komunale, prej tyre 118 Rregullore dhe 1998 vendime. Në procesin e shqyrtimit administrativ të akteve komunale, nga MAPL janë shqyrtuar 861 akte, kurse 1241 janë proceduar për vlerësim në ministrit e linjës. Si rrjedhojë janë konstatuar 66 akte të kundërligjshme, për të cilat janë parashtruar kërkesat për rishqyrtim dhe harmonizim me legjislacionin në fuqi. Prej tyre komunat kanë harmonizuar 51 akte apo 77%, kurse 15 nuk janë rishqyrtuar konform kërkesës së autoritetit mbikëqyrës.   Me qëllim të pasqyrimit të aktiviteteve të zhvilluara nga kuvendet e komunave është hartuar Raporti i funksionimit të kuvendeve të komunave për periudhën janar - dhjetor 2017, i cili është dorëzuar në Kuvendin e Republikës së Kosovës.  
MAPL ka udhëhequr një proces tejet të rëndësishëm për adresimin e obligimeve të agjendës evropiane në komuna. Në periudhën Janar-Qershor 2018 rezultatet nga raporti i përmbushjes së obligimeve të komunave që dalin nga Agjenda Evropiane sipas kritereve janë: Kriteret politike 70% të obligimeve; Kriteret ekonomike 65% të masave; Standardet Evropiane 65% të masave. 
Në fushën e performancës komunale, është krijuar sistemi për verifikimin e të dhënave të raportuara nga komunat  dhe është funksionalizuar platforma online për indikatorët e performancës.  Bazuar në rezultatet e ofrimit të shërbimeve publike, 11 komuna kanë marrë çmimin për performancë më të mirë për vitin 2017. Në bashkëfinancim me DEMOS janë përkrahur edhe 4 projekte të komunave në vlerën prej 453.583.00, të cilat janë në implementim e sipër. Për vitin 2019, programi i grantit stimulues është integruar në programin e bashkëfinancimit me donantorë, nga i cili janë planifikuar të ndahen 2,250.000.00 në gjithsej 19 komuna. Prej tyre, 950,00.000 euro janë bashkëfinacim nga buxheti i MAPL-së, kurse pjesa tjetër nga buxheti i DEMOS-it.  Kësaj skeme i është bashkuar edhe Agjencia Suedeze për Bashkëpunim Zhvillimor Ndërkombëtar – SIDA me 504,412.00 € të ofruara. 
Forcimi i transparencës dhe qeverisja elektronike kanë qenë ndër objektivat kryesore me të cilat jemi udhëhequr gjatë kësaj periudhe. Janë ridizajnuar ueb-faqet e 38 komunave të cilat janë funksionale. Në kuadër ueb-faqeve është krijuar mundësia për qasje online në të gjitha dokumentet e gjendjes civile, aplikimin për lejet ndërtimore, paraqitjen e kërkesave dhe shqetësimeve në fushën e sigurisë në bashkësi, si dhe transmetimin online të mbledhjeve të kuvendeve të komunave. Po ashtu, është funksionalizuar plotësisht një sistem i integruar i monitorimit dhe raportimit në ministri, duke përfshirë edhe sistemin për vlerësimin online të ligjshmërisë së akteve komunale, i cili të planifikohet të zhvillohet këtë vit me ministritë e linjës. Ky sistem mundëson që i gjithë procesi i vlerësimit të ligjshmërisë së akteve komunale të bëhet online. Në këtë periudhë, janë publikuar të gjitha kontrata e prokurimit, është bërë kthimi i të gjitha përgjigjeve sipas kërkesave për qasje në dokumentet publike, publikimi i të gjitha vlerësimeve të ligjshmërisë në kohë reale, si dhe publikimi i të gjitha aktiviteteve të ministrisë përmes platformës zyrtare dhe rrjeteve sociale. Gjithashtu, në mbështetje të Ambasadës Britanike, përmes partnerit zbatues “BIRN”, është implementuar projekti monitorues për të gjitha pozitat e shërbyesve civil, sa i përket procesit të rekrutimit. 
Në vazhdën e aktiviteteve për fuqizimin e kapaciteteve të administratës publike, janë koordinuar dhe mbajtur trajnime të rregullta për zyrtarët e komunave. Në këtë periudhë janë trajnuar 1015 anëtarë të kuvendeve pas fillimit të mandatit. Po ashtu janë trajnuar 330 zyrtarë komunal në fushën e menaxhimit të financave publike, auditimit, prokurimit dhe zbatimit të kodit të etikës. Krahas tyre, 60 trajnime janë organizuar në bashkëpunim me IKAP-in, ku janë trajnuar 2344 shërbyesve civil.    
MAPL ka nënshkruar Marrëveshjen me USAID për projektin pesë vjeçar të LEGO-s në vlerë prej 12 milion Euro në 16 Komuna, si dhe projektin me Bankën Botërore në vlerë prej 2.7 milion dollarë që ka për qëllim mbështetjen e iniciativave rinore dhe rritjen e punësimit për të rinjtë.
Është siguruar monitorimi i zbatimit të ligjit për barazi gjinore në nivel lokal,  si një nga çështjet e nënvizuara edhe në Raportin e KE-së për vendin 2018. Përveç hartimit të Analizës së buxhetimit gjinor për vitin 2019, fokusi është vënë në sigurimin e përfaqësimit të barabartë gjinor në të gjithë organet komunale. Për këtë nga monitorimi i procesit të themelit të 78 komitete në komuna, 31 vendime janë kthyer në rishqyrtim, 25 nga të cilat janë shqyrtuar, apo 80%. Ndërsa, 6 akte të pashqyrtuara nga komunat janë adresuar në Ministrinë e Drejtësisë, 5 prej të cilave janë në procedurë gjyqësore.

Në bashkëpunim me kryetarët e komunave janë adresuar kërkesat për zbatimin e obligimeve nga Strategjitë sektoriale për të drejtat e komuniteteve. Si rrjedhojë, në 6 komuna është formuar Komiteti Komunal i Veprimit për zbatimin e Strategjisë për të drejtat  komunitetit rom dhe ashkali, ndërsa në 20 komuna është caktuar zyrtari për mbrojtje nga diskriminimi. Po ashtu, në bashkëpunim me komunat janë mbajtur 2 fushata për regjistrim falas të komuniteteve, ku janë regjistruar 226 pjesëtarë nga radhët e komunitetit rom, ashkali dhe egjiptian.
Për të promovuar qytetarinë aktive, është siguruar buxhet për projektet e shoqërisë civile. Në këtë drejtim janë ndarë mjete financiare në vlerën prej 50.000 euro për mbështetjen e projekteve të organizatave joqeveritare dhe janë zgjedhur gjithsej 7 përfitues të projekteve. 
OBJEKTIVI 1
1.  Rritja e qëndrueshmërisë ekonomike dhe sociale e komunave për të siguruar që politikat zhvillimore dhe financiare ndikojnë në zhvillimin ekonomik lokal
Gjatë periudhës Janar - Dhjetor 2018, MAPL ka vazhduar me realizimin e aktiviteteve të planifikuara në kuadër të objektivit 1 të Planit të Punës së Qeverisë për vitin 2018, të cilat kanë për qëllim arritjen e prioriteteve strategjike. Në kuadër të zbatimit të politikave me ndikim në zhvillimin ekonomik lokal, aktivitetet janë shtrirë përmes:

· Hartimit të politikave për zhvillim ekonomik lokal;

· Financimit të projekteve të komunave;

· Bashkëpunimit ndërkomunal; 
· Zbatimit të programeve të bashkëpunimit ndërkufitar.

Zhvillimi i kuadrit strategjik për zhvillim ekonomik lokal 

Në vitin 2018 është hartuar Strategjia për zhvillim ekonomik lokal e cila është aprovuar nga Qeveria më 24.07.2018. Kjo strategji parasheh masa për ndryshimin e legjislacionit për financat lokale, si dhe ofron orientime të qarta të ndryshimit të politikave në fushën e zhvillimit lokal. Strategjia ka 4 objektiva kryesore të cilat synojnë: Rritjen e qëndrueshmërisë financiare e komunave; Tërheqjen e investimeve të huaja; Fuqizimin e ekonomisë lokale përmes investimit në kapitalin njerëzor; dhe Shfrytëzimin e resurseve në funksion të zhvillimit të qëndrueshëm ekonomik.
Financimi i projekteve të komunave
Gjatë kësaj periudhe, MAPL ka zbatuar programin e financimit të projekteve kapitale të komunave, përmes 3 formave, si vijon:

· Financimit përmes thirrjes për propozime;

· Financimit jashtë skemës së thirrjes për propozime;

· Financimit nga granti stimulues për performancë komunale.

Është hartuar dokumenti për kriteret e aplikimit në fondin për investime kapitale, Udhëzuesi për menaxhim të projekteve, si dhe është shpallur thirrja për aplikim për vitin 2018.  Në kuadër të këtyre formave të financimit, janë financuar gjithsej 51 projekte të 35 komunave përfituese, në vlerë prej 3,773,649.00 euro. 

Bashkëpunimi ndërkomunal dhe komunal ndërkombëtar 
MAPL ka përmbushur aktivitetet e planifikuara lidhur me monitorimin e komunave në fushën e bashkëpunimit ndërkomunal. Përmes pjesëmarrjes së drejtpërdrejtë në komuna është kërkuar qasje në të gjitha aktet e miratuara për bashkëpunim ndërkomunal dhe marrëveshjeve të arritura, duke shqyrtuar ligjshmërinë e akteve konform dispozitave të Ligjit Nr.04/L-010 për Bashkëpunim Ndërkomunal. Në kuadër të këtij procesi, janë pranuar 17 iniciativa  të bashkëpunimit ndërkomunal dhe komunal ndërkombëtarë nga komunat: Prishtinë - City of Des Moines (Ioëa States), Gjilan - Sioux city (Ioëa States), Vushtrri-City of Norëalk (Ioëa States), Pejë-Johnston (Ioëa States),  Gjakovë - Fort Dodge (Ioëa States), Fushë Kosovë-Civita (Itali), Lipjan-Frascineto (Itali) , Pejë-Sarican (Turqi) dhe Dragash-Orhaneli (Bursa-Turqi).
Në koordinim me Ambasadën e Kosovës në Itali është ndërmarrë iniciativa për bashkëpunim ndërkomunal në mes të qytetit Consezas dhe Komunës së Pejës. Iniciativat për bashkëpunim ndërkomunal janë realizuar nga komunat: Klinë, Istog, Pejë, Malishevë, Vushtrri, Gllogoc, Skenderaj dhe Mitrovicë.

Fusha e bashkëpunimit ndërkomunal është përfshirë si kriter i fondit për investime kapitale në komuna. Doracaku i hartuar për bashkëpunim ndërkomunal dhe komunal ndërkombëtar është shpërndarë në komuna gjatë mbajtjes së 5 punëtorive rajonale. Gjithashtu, është hartuar udhëzuesi për pakon ligjore të bashkëpunimit ndërkomunal, i dërguar në komuna dhe në Ministrinë e Punëve të Jashtme. Përmes saj, 250 kopje të profileve të komunave të Kosovës janë dërguar në misionet diplomatike të Kosovës. Në bashkëpunim me IKAP-in, është përgatitur plani i trajnimeve në këtë fushë, ku janë realizuar 4 trajnime për zyrtarët komunal.  Po ashtu, është organizuar një konferencë promovuese me medie dhe grupe te interesit lidhur me rëndësinë e BNK-së.
Zbatimi i programeve të bashkëpunimit ndërkufitar 
1) IPA II BNK Kosovë-Shqipëri 2014-2020. Nga Thirrja e parë për projekt-propozime, IPA II, 2014-2020,  kanë përfituar gjithsej 5 projekte ku janë nënshkruar 5 kontrata mes përfituesve të projekteve dhe Autoritetit Kontraktues EUD/AL. 

Në kuadër të këtyre 5 kontratave të nënshkruara, 3 projekte përfituese në shumë 1,192,547 Euro, janë në kuadër të Prioritetin III: Investimi në rini, arsim dhe aftësi kurse, ndërsa 2 projekte përfituese në shumë 1,020,114 euro janë në kuadër të Prioriteti II: Nxitja e turizmit dhe trashëgimisë kulturore dhe natyrore. Të gjitha projektet kanë filluar implementimin e aktiviteteve në të dy anët e kufirit. Gjatë vitit 2018, SPT në bashkëpunim me Strukturat Operative të dy vendeve dhe Delegacionin e BE-së në Shqipëri ka realizuar një vizitë monitoruese tek të gjitha projektet përfituese. Pas vizitave monitoruese janë përgatitur raportet e monitorimit. 

Gjithashtu është bërë përgatitja dhe aprovimi i paketës aplikuese për Thirrjen së dytë  për projekt propozime për  dy intervenime strategjike në prioritetin I:  Mbrojtja e ambientit, promovimi i përshtatjes dhe zbutjes së ndryshimeve klimatike: 

· Projekti/Intervenimi 1 = 1,200,000 + 15% (bashkëfinancim nga përfituesi) = 1,380,000 Euro totali i projektit;

· Projekti/Intervenimi 2 = 840,000 + 15% (bashkëfinancim nga përfituesi) = 966,000 Euro totali i projektit.

Me datë 3 dhe 4 Dhjetor 2018 në Kukës dhe Prizren janë mbajtur konsultimet paraprake për aplikantët potencial për Thirrjen e dytë e cila do të hapet në fund të muajit Janar 2019
Projekti IPA  I, BNK  Kosovë – Shqipëri. Në kuadër të Programit të Bashkëpunimit Ndërkufitar Kosovë – Shqipëri është realizuar projekti strategjik “Të ndërtojmë së bashku një rajon atraktiv dhe me prosperitet / Build Together an Attractive and Prosperous Region”. Ky projekt nga ana e Kosovës ka përfshirë ndërtimin dhe asfaltimin e rrugës ekzistuese nga fshati Krushevë deri në pikën kufitare në Shishtavec me gjatësi L=3.3 km, ndërtimin e parkingut afër pikës kufitare me sipërfaqe S=2000 m², instalimin e  ndriçimit solar  të parkingut dhe një pjesë të rrugës në hyrje të pikës kufitare si dhe furnizimin e pikës kufitare me energji elektrike ku përfshihet ndërtimi i linjës së tensionit të lartë dhe vendosja e i trafostacionit. Shuma e përgjithshme e projektit ka qenë 1,200,000.00 Euro. Nga Zyra e BE-së në Kosovë, janë alokuar 85%  të mjeteve kurse nga MAPL 15%.

Me datë 22 Maj 2018 është mbajtur ceremonia e finalizimit dhe inaugurimit të këtij projekti. Pranimi i përkohshëm teknik i projekti është bërë me datë 16.05.2018, ndërsa pranimi final teknik do të bëhet me 16.05.2019.

Ky projekt ka mundësuar ndërtimin e infrastrukturës së nevojshme për lidhjen e rajonit të Dragashit dhe Kukësit, duke mundësuar lehtësimin e lëvizjes së lirë të qytetareve dhe ofrimin e kushteve për zhvillimin e turizmit malor të asaj zone. 

2) IPA II BNK Kosovë-Maqedoni 2014-2020. Nga Thirrja e parë për projekt-propozime, IPA II, 2014-2020,  kanë përfituar gjithsejtë 8 projekte ku janë nënshkruar 8 kontrata mes përfituesve të projekteve dhe Autoritetit Kontraktues EUOK/KS. 

Në kuadër të këtyre 8 kontratave të nënshkruara, 1 projekt përfituese në shumë 324,766.11 Euro është në kuadër të Prioritetit I: Rritja e konkurrueshmërisë, bizneseve dhe zhvillimit të BVM-së, tregtisë dhe investimeve ndërsa 7 projekte përfituese në shumë 1,819,527.15 Euro janë në kuadër të Prioriteti II: Inkurajimi i turizmit, kulturës dhe trashëgimisë  natyrore. Të gjitha projektet kanë filluar implementimin e aktiviteteve në të dy anët e kufirit. Gjatë vitit 2018, SPT në bashkëpunim me Strukturat Operative të dy vendeve dhe Delegacionin e Zyrën e BE-së në Kosovë ka realizuar tri vizita monitoruese tek të gjitha projektet përfituese. Pas vizitave monitoruese janë përgatitur raportet e monitorimit. 

Është shpallur thirrja e dytë për projekt propozime për vetëm një Prioritet: Inkurajimi i turizmit, kulturës dhe trashëgimisë  natyrore  në vlerë 350,000 Euro + 15% bashkëfinancim nga përfituesit. Projekti përfitues është në fazën e kontraktimit.

Gjithashtu është bërë përgatitja dhe aprovimi i paketës aplikuese për Thirrjen së dytë  për projekt propozime e cila pritet të shpallet në muaji Shkurt 2019, me një alokim financiar 2,040,000.00 Euro.  

Projekti IPA  I  BNK Kosovë – Maqedoni. Ka përfunduar realizmi i të gjitha projekteve (6 projekte) nga fondet e IPA I. Është duke u implmentuar, Projekti strategjik ndërtimi dhe hapja e pikës së përbashkët kufitare Stanqiq/Kosovë –Bellanovc/Maqedoni.  
Në kuadër të këtij projekti deri më tani, është hartuar dizajni final i projektit, është shpallur tenderi nga Zyra e BE-së në Kosovë dhe është kontraktuar operatori ekonomik për realizimin e punimeve. 

Me datë 11 Qershor 2018 është mbajtur ceremonia e fillimit te punëve ndërtimore të pikës kufitare e cila do të jetë pikë e integruar mes të dy shteteve. 

Deri më tani janë realizuar 15% të punimeve në terren. Projekti është në implementim e sipër dhe pritet të përfundoj në fund të vitit 2019. Vlera e alokuar e mjeteve për realizimin e këtij projekti është 1,200,000.00 Euo

3) IPA II BNK Kosovë-Mali i Zi 2014-2020  

Nga Thirrja e parë për projekt-propozime, IPA II, 2014-2020,  kanë përfituar gjithsejtë 7 projekte ku janë nënshkruar 7 kontrata mes përfituesve të projekteve dhe Autoritetit Kontraktues CFCU/MNE. 
Në kuadër të këtyre 7 kontratave të nënshkruara, 3 projekt përfituese në shumë 673,469.72 € + Min 15% bashkëfinancim janë në kuadër të Prioritetit I: Promovimi i punësimit, lëvizjes së punëtorëve dhe përfshirjes sociale dhe kulturore përgjatë kufirit,  2 projekt përfituese në shumë 564,320.57 €  + Min 15% bashkëfinancim janë në kuadër të Prioritetit II: Mbrojtja e ambientit, promovimi i përshtatjes dhe zbutjes së ndryshimeve klimatike, si dhe parandalimit dhe menaxhimit të rrezikut dhe 2 projekt përfituese në shumë 738,220.80 + Min 15% bashkëfinancim janë në kuadër të Prioritetit III: Inkurajimi  i turizmit, kulturës dhe trashëgimisë  natyrore. Të gjitha projektet kanë filluar implementimin e aktiviteteve në të dy anët e kufirit. 

Gjithashtu është bërë përgatitja dhe aprovimi i paketës aplikuese për Thirrjen së dytë  për projekt propozime e cila pritet të shpallet në muaji Janar 2019, me një alokim financiar 2,040,000.00 Euro.  

Projekti IPA I BNK Kosovë – Mali i Zi. Kanë përfunduar implementimin 9 projektet e financuara nga Komisioni Evropian në vlerë të përgjithshme 3.2 milion euro. 
Programet e Bashkëpunimit Transnacional (BT) dhe Aplikimi për Asistenca Teknike. MAPL ka hartuar tri analiza lidhur me mundësinë që Kosova të merr pjesë në bashkëpunimin trasnancional, përkatësisht për programet: 1) Programi i bashkëpunimit transnacional DANUBI; 2) Programi i bashkëpunimit transnacional ADRION; 3) Programi i bashkëpunimit transnacional BALLKAN MEDITERIAN.  Kurse,  në kuadër të analizës për Programe transnacionale dhe iniciativave Rajonale është përfshirë edhe bashkëpunimi me Serbinë. Në rast se do të ketë iniciativë nga Komisioni Evropian për një bashkëpunim të mundshëm ndërkufitar me Serbinë, MAPL ka në dispozicion të dhënat e duhura për përgatitje të programit të bashkëpunimit ndërkufitar.

Dokumentet e hartuara 
Me qëllim të mbështetjes së komunave në fushën e planifikimit buxhetor dhe menaxhimit financiar, përkatësisht sigurimin e resurseve shtese financiare dhe rritjen e inkasimit të të hyrave vetanake, janë  përgatitur raportet dhe shkresat si në vijim:

· Raporti vjetor (janar – dhjetor, 2017) i shpenzimeve;

· Raporti vjetor (janar – dhjetor, 2017)  i të hyrave vetanake;

· Raporti lidhur me Opinionin e Auditorit Gjeneral për komuna (periudha 2016 – 2015);

· Pjesëmarrja në punëtorinë e organizuar nga USAID me komuna lidhur me financat e pushtetit lokal;

· Raporti vjetor (janar – dhjetor, 2017) i investimeve kapital për projekte për vitin 2017;

· Raporti tre vjeçar (2015 - 2017) i investimeve kapitale.

· Përgatitja e shkresës për Ministrinë e Financave  lidhur me rekomandimet  për Komisionin e Granteve  për financimin komunal 2018-2020;

· Përgatitja e shkresës për Ministrinë e Financave lidhur me trajtimin e mirëmbajtës së investimeve kapitale të komunave në procesin e  financimit  komunal 2018-2021;

· Raporti tre vjeçar (2015 - 2017) i investimeve kapitale;
· Publikimi i Raportit vjetor të investimeve kapitale për projektet e vitit 2017.
OBJEKTIVI 2
2. Zhvillimi i kornizës ligjore dhe zbatimi i legjislacionit për vetëqeverisje lokale
Aktivitetet e realizuara gjatë kësaj periudhe që ndërlidhen me përmbushjen e objektivit 2 të Planit të Punës për vitin 2018, janë shtrirë në drejtim të:

· Zhvillimit të koncept-dokumenteve;

· Hartimit të projektligjeve dhe akteve nënligjore të planifikuara;

· Konsultimit paraprak të akteve sektoriale;

· Vlerësimit ex-post të Ligjit për vetëqeverisje lokale;

· Takimeve të rregullta me komunat;

· Monitorimit të komunave;

· Adresimin dhe zbatimin e obligimeve nga agjenda evropiane; 

· Raporteve të hartuara;

· Koordinimit të politikave.

· Zbatimit të rekomandimeve të Auditorit

Zhvillimi i Koncept-dokumenteve dhe mbështetja në politikat sektoriale
Bazuar në planin e veprimit të Strategjisë për Vetëqeverisje Lokale 2016 – 2026, është përmbyllur procesi i hartimit të koncept-dokumentit për themelimin e Akademisë për Vetëqeverisje Lokale. Koncept-Dokumenti është dërguar për aprovim në Qeveri. Krahas kësaj, MAPL ka marrë pjesë në grupin punues për hartimin e koncept-dokumentit për financat e pushtetit lokal të kryesuar nga Ministria e Financave. Në këtë periudhë janë dhënë propozime për hartimin e koncept-dokumentit për transferimin e të drejtës në pronën shoqërore,  aktivitet i drejtuar nga Ministria e Drejtësisë.

Zhvillimi i akteve ligjore dhe nënligjore 

MAPL ka përmbyllur aktivitetet për kompletimin e bazës ligjore për vetëqeverisje lokale.  Pas draftimit të Projekt-Ligjit për Dhënien në Shfrytëzim dhe Këmbimin e Pronës së Paluajtshme të Komunës, i njëjti është aprovuar nga Qeveria më 6 korrik 2018 dhe ka kaluar leximin e parë në Kuvendin e Republikës së Kosovës. Opsionet e ofruara në këtë projektligj hapin një rrugë të re për zhvillimin ekonomik lokal, japin mundësi më të mëdha për investime nga jashtë, si dhe garantojnë qëndrueshmëri të pronës komunale. Po ashtu, Është kompletuar korniza ligjore për vetëqeverisje lokale edhe me miratimin e  Ligjit Nr. 06/L-012 për Kryeqytetin e Republikës së Kosovës, Prishtinën. Me këtë ligj rregullohet organizimi dhe funksionimi i Kryeqytetit të Republikës së Kosovës, i cili ka status të veçantë juridik sipas Kushtetutës së Republikës së Kosovës
Hartimi i akteve nënligjore
Ka përfunduar hartimi i akteve nënligjore të parapara në programin legjislativ për vitin 2018, si në vijim:

1. Rregullorja për sistemin e menaxhimit të performancës së komunave;

2. Udhëzimi Administrativ për Caktimin e Stafit Mbështetës në Komuna;

3. Udhëzimi Administrativ për standardet minimale të konsultimit publik në komuna; 

4. Udhëzimi Administrativ për organizimin dhe funksionimin e qendrave të shërbimeve të qytetarëve në komuna;

5. Udhëzimi Administrativ për transparencë të komunave dhe

Udhëzimi Administrativ për “Teleprezenca” është në proces te hartimit.
Vlerësimi i ndikimit të politikave në fushën e vetëqeverisjes lokale

Në mbështetje SDC/DEMOS, është konsoliduar grupi i ekspertëve vendor dhe ndërkombëtar, që do të merren me studimin e fizibilitetit të vetëqeverisjes lokale. Po ashtu është përgatitur raporti për vlerësimin ex-post të Ligjit për Vetëqeverisje Lokale-së i miratuar nga Grupi Mbikëqyrës për Koordinimin e Vlerësimit   Ex-Post të Legjislacionit (ZKM)
Konsultimi paraprak i akteve sektoriale

Sa i përket konsultimit paraprak të akteve të ministrive sektoriale dhe përputhshmërisë së tyre me legjislacionin për vetëqeverisje lokale, janë përgatitur gjithsej 75 deklarata harmonizuese si në vijim:
· 15 Projektligje; 

· 32  Projekt Udhëzime Administrative; 

· 14  Projekt-rregullore; 

· 13 Koncept dokumente; 

· 1 Projekt-kod.

Për konsultime publike janë pranuar : 1 Strategji, 1 projektligj 1 projekt kod dhe 1 projekt rregullore
Monitorimi i kuvendeve të komunave 
MAPL ka monitoruar 100% të mbledhjeve të kuvendeve të komunave. Gjatë kësaj periudhe është monitoruar procesi i zgjedhjes së 21 Kryesuesve të Kuvendeve të Komunave. Njëherësh, është dhënë mbështetje në themelimin dhe përbërjen e trupave (komiteteve) të Kuvendeve të Komunave. Gjatë procesit të monitorimit të inagurimit të organeve komunale, MAPL ka vlerësuar dhe shqyrtuar e 99% të akteve Kuvendeve të Komunave. Monitorimi i kuvendeve të komunave është bërë në vazhdimësi, ndërkohë informimi për mbledhje ka qenë i rregullt. Gjithashtu, është siguruar monitorimi i 514 mbledhje të mbajtura nga kuvendet e komunave,  prej të cilave 404 të rregullta, 54 të jashtëzakonshme, 48 solemne, 6 urgjente dhe 2 inauguruese. Kuvendet e komunave kanë miratuar 2116 akte komunale, prej tyre 118 Rregullore dhe 1998 vendime. Gjithashtu, është bërë monitorimi i 38 komunave me prezencë të drejtpërdrejtë të zyrtarëve qendror për të siguruar zbatimin e obligimeve ligjore të tyre. 
MAPL ka udhëhequr procedurat e shqyrtimit administrative të akteve komunale, duke siguruar njëkohësisht koordinimin edhe me ministritë e linjës. Në këtë proces 861 janë shqyrtuar nga MAPL, kurse 1241 janë proceduar për vlerësim në ministrit e linjës. 

Në këtë proces, janë konstatuar 66 akte të kundërligjshme, për të cilat janë parashtruar kërkesat për rishqyrtim dhe harmonizim me legjislacionin në fuqi. Prej tyre komunat kanë harmonizuar 51 akte apo 77%, kurse 15 nuk janë rishqyrtuar konform kërkesës së autoritetit mbikëqyrës.  

Me qëllim të pasqyrimit të aktiviteteve të zhvilluara nga kuvendet e komunave është publikuar Raporti i funksionimit të kuvendeve të komunave për periudhën janar - dhjetor 2017, i cili është dorëzuar në Kuvendin e Republikës së Kosovës. Duke marrë për bazë dispozitat kushtetuese dhe nën frymën e Kartës, Ligji për Vetëqeverisjen Lokale ka themeluar parimet bazë të demokracisë lokale, si dhe ka përcaktuar mekanizmat për pjesëmarrjen e qytetarëve në vendimmarrje në qeverisjen e lokale, siç janë: Referendumet, Peticionet, Iniciativat, Komitet Konsultative, Takimet me Qytetarë, Këshillat e Fshatrave dhe Vendbanimeve dhe Këshillat Komunale për Siguri në Bashkësi
Adresimi i obligimeve nga agjenda evropiane  

Sa i përket përmbushjes së obligimeve nga agjenda evropiane, janë  përgatitur:  
· Raporti vjetor i Obligimeve të Komunave nga Agjenda Evropiane për periudhën Janar – Dhjetor 2017;

· Analiza e përmbushjes së obligimeve të komunave nga agjenda evropiane për periudhën Janar – Dhjetor 2017; 
· Programi Kombëtar për Zbatimin e MSA-së për periudhën Janar-Dhjetor 2017;

· Inputi i II-të për Raportin e KE-së për Kosovën për vitin 2018;

· Raporti për themelimin e  këshillave të fshatrave, vendbanimeve dhe lagjeve urbane për 38 komuna; 
· Raporti i  MAPL-së për  zbatimin e rekomandimeve të Institucionit të Avokatit të Popullit (IAP) për periudhën (Janar- Dhjetor 2017); 
· Raporti mbi zbatimin e Ligjit për Mbrojtjen nga Diskriminimi;
· Shkresa shpjeguese  për MIE-në lidhur me ndërmarrjen e veprimeve nga MAPL për zbatimin e obligimeve të agjendës evropiane.

Janë  përgatitur planet individuale të 38 komunave për zbatimin e obligimeve që dalin nga agjenda evropiane. Këto plane përmbajnë 69 fusha dhe 212 tregues. Krahas kësaj plani i përgjithshëm i komunave në këtë fushë përmban të gjitha obligimet që dalin nga agjenda evropiane, për të cilin është mbajtur takimi me zyrtarët komunal për integrime evropiane. Bazuar në të gjeturat e raportit të KE për vendin dhe obligimet nga PKZMSA janë identifikuar çështjet që bien në kompetencë të komunave të grupuara në fushat si vijon: të drejtat e njeriut, trashëgimia kulturore, shoqëria civile, shëndetësia, arsimi, kontrolli financiar, investimet publike dhe bujqësia. Për këtë, është adresuar shkresa zyrtare në komuna për ndërmarrjen e masave për zbatimin e tyre. Është hartuar  raporti për përmbushjen e obligimeve të komunave që dalin nga Agjenda Evropiane për periudhën Janar- Qershor 2018. Në kuadër të këtij raporti është përgatitur edhe analiza e përmbushjes së obligimeve të komunave nga agjenda evropiane. Ndërsa aktualisht është duke u punuar në hartimin e raportit për përmbushjen e obligimeve të agjendës evropiane nga komunat për periudhën Janar- Dhjetor 2018  ku janë dërguar planet e integruara në 38 komuna.
Në periudhën Janar-Qershor 2018 rezultatet nga raporti i përmbushjes së obligimeve të komunave që dalin nga Agjenda Evropiane sipas kritereve janë:

· Kriteret politike 70% të obligimeve

· Kriteret ekonomike 65% të masave

· Standardet Evropiane 65% të masave
Niveli i përgjithshëm i përmbushjes së kritereve nga agjenda evropiane ka qenë 67%
Koordinimi i politikave 

MAPL ka koordinuar aktivitetet me partnerët e saj për zbatimin e planit të punës për vitin 2018 si dhe ka bërë planifikimin e projekteve të përbashkëta për vitin 2019. Janë hartuar 10 koncept-letra të cilat janë prezantuar para donatorëve përfshirë: Zyrën e Komisionit Evropian, GIZ, UNDP, Bankën Botërore, OSBE. 
Në këtë periudhë është përfunduar draft plani i punës për qeveri për vitin 2019, si dhe aktivitetet që duhet të përfshihen në kuadër të dokumenteve strategjike të qeverisë, përfshirë PKZMSA-në. 
Bazuar në kërkesat e qeverisë për raportim janë përgatitur tre raporte lidhur me zbatimin e PVPQ-së. 
Në bashkëpunim me GIZ-in janë organizuar dy këshillime me kryetarë të komunave për të koordinuar veprimet rreth zbatimit të obligimeve të përbashkëta që dalin nga prioritetet krysore të qeverisë. Sipas konkluzioneve të dala MAPL ka adresuar dy shkresa për komisionin e granteve me rastin e përcaktimit të ndarjeve buxhetore për komuna në KASH 2019-2021. 
Gjithashtu është arritur të realizohen projektet e përbashkëta me donatorë, ku bëjnë pjesë: Takimi me strukturat për integrim evropian të Republikës së Shqipërisë; takimi këshillues me ministritë e linjës për zbatimin e strategjisë për vetëqeverisje lokale; dy takime me zyrtarët komunal për integrim evropian; trajnimi 3 ditorë për përdoruesit e sistemit të raportimit; si dhe mbështetja nga DEMOS për hartimin e Udhëzimit Administrativ për Standardet minimale të konsultimit publik. Aktivitete tjera në kuadër të koordinimit të politikave janë: 
· Analiza e realizimit të planit të punës së MAPL-së për periudhën Janar-Dhjetor 2017; 
· Analiza për realizimin për periudhën Janar – Mars 2018;
· Analiza për realizimin e planit të punës së MAPL-së për periudhën Prill – Qershor 2018;
· Përgatitjet me DEMOS për studimin e fizibilitetit të sistemit të vetëqeverisjes lokale në Kosovë;
· Funksionalizimi i sistemit elektronik të raportimit të MAPL.
· Analiza e buxhetimit gjinor për vitin 2019.
Zbatimi i rekomandimeve të auditorit 

MAPL ka adresuar të gjitha rekomandimet e dhëna nga auditori i përgjithshëm dhe auditori i brendshëm. Është hartuar një Plan i integruar për zbatimin e rekomandimeve të dhëna. Nga Auditori i Jashtëm janë adresuar 7 rekomandime, të gjitha të zbatuar nga njësitë përgjegjëse të ministrisë. Po ashtu nga Auditori i brendshëm kemi 16 të gjetura, 54 rekomandime dhe 119 veprime të planifikuara, të cilat janë përmbushur duke përmirësuar të gjitha çështjet administrative të rekomanduara.
Ndërsa opinionet e Zyrës Kombëtare të Auditimit  për komuna për vitin 2017; opinionin e    pamodifikuar e  kanë pranuar  4 komuna(Vitia, Peja, Lipjani dhe Ranillugu); opinion i  pamodifikuar me theksim të çështjes  kanë pranuar 25 komuna (Prishtina, Prizreni, Mitrovica, Gjakova, Gjilani, Gracanica, Shterpca, Shtime, Skenderaj, Decani, Fushe-Kosova, Gllogovici, Hani I Elezit, Istogu, Juniku, Kacaniku, Kamenica, NovoBerdo, Obiliqi, Parteshi, Podujeva, Vushtria, Zubin Potoku, Zvecan dhe Mitrovica e Veriut), dhe opinioni i kualifikuar – me theksim të çështjes është dhënë në  9 komuna(Dragashi, Klina, Kllokoti, Malisheva, Mamusha, Rahoveci, Ferizaj, Suhareka dhe Leposavici). 

OBJEKTIVI 3
3. Rritja e efikasitetit dhe transparencës të administratës komunale në ofrimin e shërbimeve për qytetarë
Në kuadër të objektivit 3 për rritjen e efikasitetit dhe transparencës së administratës komunale, zhvillimi i aktiviteteve është fokusuar në:

· Vlerësimin e performancës në ofrimin e shërbimeve nga komunat;

· Avancimin e sistemeve on-line të informacionit dhe transparencën.
Vlerësimi i performancës komunale
MAPL ka bërë vlerësimin e performancës së komunave në ofrimin e shërbimeve me qytetarë. Është krijuar sistemi për verifikimin e të dhënave të raportuar nga komunat dhe është funksionalizuar platforma online për indikatorët e performancës. Korniza ligjore për këtë fushë është ndryshuar, ndërkohë  Zyra Kombëtare e Auditimit ka marrë përgjegjësinë për verifikimin e të dhënave në sistem. Gjatë kësaj periudhe është matur performanca e komunave në ushtrimin e kompetencave vetanake, të grupuara në 14 fusha përkatëse. Rezultatet e përgjithshme tregojnë se në nivel vendi, performanca  e përgjithshme e komunave është 60.54%. Bazuar në rezultatet e ofrimit të shërbimeve, 11 komuna kanë marrë çmimin për performancë komunale për vitin 2017, ku shpërblimet janë dhënë në “Ceremoninë e Publikimit të Raportit për Performancë Komunale, 2017”. 900 mijë euro janë ndarë për komunat, si vijon: Komuna e Junikut: 93,550.00€; Komuna e Dragashit: 88.300.00€; Komuna e Gjilanit: 84,360.00€; Komuna e Gllogocit: 82,380.00€; Komuna e Istogut: 80,160.00€; Komuna e Lipjani: 79,890.00€; Komuna e Prishtinës: 79,300.00€; Komuna e Deçanit: 78.730.00€; Komuna e Pejës: 78,100.00€; Komuna e Ferizajt: 77,670.00€; Komuna e Fushë Kosovës: 77.560.00€.
Në bashkëfinancim me DEMOS janë përkrahur edhe 4 projekte të komunave në vlerën prej 453.583.00, të cilat janë në implementim e sipër. Për vitin 2019, programi i grantit stimulues është integruar në programin e bashkëfinancimit me donantorë, nga i cili janë planifikuar të ndahen 2,250.000.00 në gjithsej 19 komuna. Prej tyre, 950,00.000 euro janë bashkëfinacim nga buxheti i MAPL-së, kurse pjesa tjetër nga buxheti i DEMOS-it.  Kësaj skeme i është bashkuar edhe Agjencia Suedeze për Bashkëpunim Zhvillimor Ndërkombëtar – SIDA me 504,412.00 € të ndara.   
Avancimi i sistemeve online të informacionit dhe transparenca
Forcimi i transparencës dhe qeverisja elektronike kanë qenë ndër objektivat kryesore me të cilat jemi udhëhequr gjatë kësaj periudhe. Në mbështetje të projektit DEMOS, janë funksionalizuar ueb-faqet e ridizajnuara të 38 komunave. Në kuadër ueb-faqeve është krijuar mundësia për qasje online në të gjitha dokumentet e gjendjes civile, aplikimin për lejet ndërtimore, paraqitjen e kërkesave dhe shqetësimeve në fushën e sigurisë në bashkësi, si dhe transmetimin online të mbledhjeve të kuvendeve të komunave. 

Në këtë periudhë, ka vazhduar publikimi i të gjitha kontratave të prokurimit, kthimi i të gjitha përgjigjeve sipas kërkesave për qasje në dokumentet publike, publikimi i të gjitha vlerësimeve të ligjshmërisë në kohë reale, si dhe publikimi i të gjitha aktiviteteve të ministrisë përmes platformës zyrtare dhe rrjeteve sociale.  Po ashtu, me mbështetje të Ambasadës Britanike, përmes partnerit zbatues “BIRN”, është implementuar projekti monitorues për të gjitha pozitat e shërbyesve civil, sa i përket procesit të rekrutimit. Si rrjedhojë, është nënshkruar marrëveshja në mes të Ambasadës Britanike, UNDP-së dhe MAPL-së për implementimin e projektit (platformës online) për rritjen e llogaridhënies institucionale dhe transparencës buxhetore, në vlerë prej 60 mijë euro bashkëfinancim me ambasadën britanike. MAPL ka funksionalizuar plotësisht sistemin e integruar i monitorimit dhe raportimit, duke përfshirë edhe sistemin për vlerësimin online të ligjshmërisë së akteve komunale, i cili të planifikohet të zhvillohet vitin tjetër edhe për ministritë e linjës. Ky sistem mundëson që i gjithë procesi i vlerësimit të ligjshmërisë së akteve komunale të bëhet online.

Për të rritur transparencën komunale, MAPL ka finalizuar Udhëzimin Administrativ për Standardet Minimale të Konsultimit Publik, që parasheh metoda dhe teknika të reja të konsultimit të politikave në nivel lokal me qytetarë, përfshirë modifikimin e Platformës Qeveritare për Konsultimet Publike në funksion të aplikimit të saj edhe nga  komunat.  
Po ashtu janë mbajtur një seri e takimeve informuese me të zgjedhurit lokal për të sqaruar obligimet ligjore para dhe pas zgjedhjeve lokale. Në 6 takimet regjionale të organizuara, të zgjedhurit lokal janë informuar për dispozitat ligjore lidhur me shmangien dhe parandalimin e konfliktit të interesit.
Në vazhdimësi janë publikuar informata në ueb-faqen e ministrisë nga të cilat: Ngjarje/ Lajme 116, Ftesa njoftime për medie 84, Dokumente 17, 3 linqe të bashkëpunimit ndërkufitar, 142  aktivitete ditore, 29 përgjigje, 8 kërkesa për qasje në dokumente publike , 42 publikime, 9 dokumente për thirrje për propozime, 2 formular për aplikim dhe  501 dokumente si profili I komunave, udhëzime administrative, shkresa ligjore, rregullore, strategjia për zhvillim ekonomik lokal, thirrje për propozime, njoftime për prokurim, vende të lira të pune,  raportet vjetore të MAPL-së, performanca komunale, shqyrtime të ligjshmërisë etj.
Sistemi i programuar për monitorim dhe raportim të Planit të Punës së MAPL-së, ka filluar të zbatohet në 5 funksionet si vijon: 
· Modulin për raportim të zbatimit të Planeve të Punës së MAPL-së;

· Modulin për raportim javor të njësive të MAPL-së; 

· Modulin për vlerësimin e ligjshmërisë së akteve komunale; 

· Modulin për përcjelljen e zbatimit të rekomandimeve të auditorit; 

· Modulin për monitorimin dhe raportimin e mbledhjeve të kuvendeve të komunave dhe komiteteve të përhershme, raportimeve të kryetarit të komunës, publikimit të akteve; tubimeve publike me qytetarë dhe takimeve të këshillave komunale për siguri në bashkësi.

Është përgatitur projekti ideor për zgjerimin e këtij sistemi me ministritë e linjës, për të cilin janë planifikuar mjetet buxhetore për vitin 2019. Me qëllim të lehtësimit të përdorimit të kësaj platforme, është hartuar Manuali i Përdorimit të Sistemit, i cili është në dispozicion të të gjithë shfrytëzuesit e sistemit. 

MAPL ka hartuar Raportin për qasje në dokumente publike në komuna, periudha Janar - Dhjetor 2018. Komunat kanë shqyrtuar 952 kërkesa për qasje në dokumentet zyrtare. Prej tyre, janë aprovuar 898 kërkesa, 36 janë refuzuar dhe 16 janë trajtuar pjesërisht. Është bërë edhe monitorimi i publikimit të akteve komunale në ueb-faqet zyrtare. Në total janë publikuar 1063 akte apo  90 rregullore dhe 973 vendime. 

Gjatë kësaj periudhe janë pranuar 376 pyetje nga shoqëria civile, për të cilat janë dhënë përgjigjet konform afateve ligjore. 

OBJEKTIVI 4
Forcimi i kapaciteteve profesionale dhe institucionale të komunave për të përmbushur kërkesat e qytetarëve dhe për të arritur përmirësim të qëndrueshëm në shërbimet komunale

Aktivitetet e realizuara për zbatimin e objektivit 4 të Planit të Punës për vitin 2018, janë grupuar në 3 fusha kryesore:

· Ngritja e kapaciteteve të zyrtarëve komunal;

· Të drejtat e njeriut;

· Bashkëpunimi me shoqërinë civile.

Ngritja e kapaciteteve të zyrtarëve komunal 

MAPL ka bërë vlerësimin e kapaciteteve të zyrtarëve në komunal dhe ka hartuar pakon e trajnimeve me 23 module. Me rastin e konstituimit të organeve komunale pas zgjedhjeve lokale, MAPL në bashkëpunim me asociacionin e komunave dhe OSBE-në kanë zbatuar programin e trajnimeve për anëtarët e kuvendeve të komunave. Në total janë trajnuar 1015 anëtarë të kuvendeve pas fillimit të mandatit. Po ashtu janë trajnuar 330 zyrtarë komunal në fushën e menaxhimit të financave publike, auditimit, prokurimit dhe zbatimit të kodit të etikës. Krahas tyre, 60 trajnime janë organizuar në bashkëpunim me IKAP-in, ku janë trajnuar 2344 shërbyesve civil.  Vetëm gjatë periudhës Tetor-Dhjetor 2018 MAPL ka organizuar 3 trajnime me 270 pjesëmarrës të trajnuar.  

MAPL ka nënshkruar Marrëveshjen me USAID për projektin pesë vjeçar të LEGO-s në vlerë prej 12 milion Euro në 16 Komuna, si dhe projektin me Bankën Botërore në vlerë prej 2.7 milion dollarë që ka për qëllim mbështetjen e iniciativave rinore dhe rritjen e punësimit për të rinjtë.  

Aktivitetet në fushën e të drejtave të njeriut 

MAPL ka hartuar raportin vjetor të komunave në fushën e të drejtave të njeriut për vitin 2017. Është hartuar doracaku për pakon ligjore për të drejtat e njeriut dhe raporti për caktimin e mekanizmave mbrojtës për mbrojtje nga diskriminimi në komuna. Janë organizuar dy takime me zyrtarët ndërministror për barazi gjinore, si dhe është realizuar fushata për regjistrim falas të komuniteteve rom, ashkali dhe egjiptian. Është adresuar kërkesa për themelimin e Komiteteve Lokale të Veprimit për parandalimin e punëve të rënda të fëmijëve në komuna. Këto komitete janë themeluar në 33 komuna dhe janë përgjegjëse për intervenim në parandalimin e formave të rrezikshme të punës së fëmijëve.  Pas dërgimit të shkresës për caktimin e Njësisë/zyrtarit për mbrojtje nga diskriminimi, 19 komuna i kanë caktuar zyrtarët përgjegjës. Sipas të dhënave, në 24 komuna ka vazhduar zbatimi i Rregullores për regjistrimin e pronës në emër të dy bashkëshortëve. Numri i kërkesave për regjistrim të pasurisë në emër të dy bashkëshortëve gjatë vitit 2018 ka qenë 2491, prej të cilave 682 regjistrime janë në emër të grave. Përmbushja e obligimeve nga Strategjia për përfshirjen e komunitetit rom dhe ashkali është kërkuar në dy takimet e mbajtura me kryetarë të komunave, ndërsa rezultatet e përmbushura janë raportuar në Komitetin për Drejtësi, Liri dhe Siguri të KE-së. Në kuadër të fushatave për të drejtat e njeriut është organizuar një punëtori dy ditore ku janë përfshirë diskutimi i temave: mbrojtja nga diskriminimi të drejtat e personave me aftësi të kufizuar dhe trafikimi me njerëz, ligji për mbrojtje nga diskriminimi, qasja fizike e barabartë për persona me aftësi të kufizuar, trafikimi me njerëz. MAPL ka përfunduar raportin e përgjithshëm për të drejtat e njeriut në komuna, i cili është adresuar në ZKM.

MAPL është fokusuar në zbatimin e ligjit për barazi gjinore dhe përfaqësimin e barabartë në pozitat e shërbimit civil. Me qëllim të orientimit të drejtë të buxhetit dhe politikave gjinore, është hartuar Analiza e buxhetimit gjinor të MAPL-së për vitin 2019. Përfaqësimi gjinor në MAPL në kuadër të shërbimit civil është si në vijim: 1 Sekretare e Përgjithshme grua, 3 gra udhëheqëse të Departamenteve dhe 2 burra; 10 gra udhëheqëse të Divizioneve dhe 9 burra; 64 gra shërbyese civile dhe 63 burra. 

Për të promovuar politikat gjinore, MAPL ka organizuar edhe 1 tryezë me kryetarë të komunave, si dhe organizata të shoqërisë civile. Po ashtu menjëherë pas përfundimit të zgjedhjeve locale është dërguar njoftimi paraprak komunave lidhur me monitorimin e përfaqësimit gjinor në komuna. Gjatë vitit 2018 është themeluar forumi lokal i grave në qeverisje ku janë mbajtur 6 takime regjionale si dhe një konferencë përmbyllëse për të parë progresin 1 vit pas zgjedhjeve lokale. 
 Fokusi është vënë edhe në sigurimin e përfaqësimit të barabartë gjinor në të gjithë organet komunale. Për këtë nga monitorimi i procesit të themelit të 78 komitete në komuna, 31 vendime janë kthyer në rishqyrtim, 25 nga të cilat janë shqyrtuar, apo 80%. Ndërsa për 6 akte të pashqyrtuara nga komunat e Prishtinës, Vushtrris, Malishevës, Deqani (2 raste) dhe Dragashit MAPL-ja, nëpërmes Ministrisë së Drejtësisë, ka iniciuar procedurat gjyqësore. Nga 38 nënkryetar/e të komunës, 2 janë gra (Suhareka dhe Zubin Potok) ndërsa 36  janë burra. Deri me tani, në 37 komuna janë emëruar drejtoret e drejtorive komunale apo gjithsejtë 363 drejtorë. Nga këto të dhëna vërejmë se, janë (68) gra të emëruara në këto pozita ndërsa janë (295) burra. Komuna e Gllogocit, Kllokotit dhe Kamenicës kanë emëruar 50% në këto pozita gra. Ndërsa 1 komunë, komuna e Zubin Potokut, ende nuk ka emëruar drejtorët e drejtorive. Nga 363 drejtorë të drejtorive komunale, gratë marrin pjesë me 68 vende apo 18.73 %. Të gjitha komunat kanë plotësuar obligimin e tyre për emërimin e nënkryetarit të komunës nga radhët e komuniteteve pakicë.  
 Nënkryetar të komunës  për komunitete kanë emëruar 11 komuna ( Prizreni, Dragashi, Ferizaj, Kamenica, Lipjani, Mamusha, Novoberda, Obiliqi, Shtërpca, Zubin Potoku dhe Zveçani), nga ta 10 janë burra dhe 1 grua. Prej tyre 6 nënkryetar janë nga komuniteti shqiptarë, në komunat ku komuniteti jo shumicë janë shqiptarët, 2 janë nga komuniteti serb, 1 nga komuniteti boshnjak,  1 nga komuniteti ashkali dhe 1 nga komuniteti turk. 
 Gjithashtu edhe Zëvendës Kryesuesi i Kuvendit të Komunës për Komunitete është emëruar në 10 komuna, (Dragash, Novobërdë, Prizren, Zubin Potok, Zveçan, Shtërpcë, Graçanicë, Kllokot, Mitrovicë Veriore dhe Fushë Kosovë). Prej tyre, zëvendës kryesues nga komuniteti shqipëtar janë 7, ndërsa 1 është nga komuniteti goran, 1 nga komuniteti ashkali dhe 1 është nga komuniteti turk. Të gjithë të emëruarit në këtë pozitë janë burra.
Bashkëpunimi me shoqërinë civile 

MAPL ka përgatitur planin për subvencionimin e OJQ-ve për vitin 2018 i cili është adresuar në ZQM. Është shpalluar thirrja për projektpropozime të OJQ-ve dhe udhëzuesi për aplikim konform Vendimit Nr. 472 – 721 i datës 20 qershor 2018. Mbështetja financiare për OJQ-të nga MAPL përgjatë kësaj periudhe ka pas për qëllim promovimin dhe avancimin e qeverisjes lokale me theks të veçantë objektivat strategjike të saj.  Në vitin 2018 nga buxheti total i kategorisë buxhetore subvencione dhe transfere në vlerën prej 50,000.00, ndërsa janë ndarë mjete për 7 organizata përfituese (Youth center Lipjan, Center for education a Development, Help, Vizionida, Demokracy plus, Udruzenje Roditelja Podrzi Mitrovica dhe Plejada) në vlerën prej 46,980.00, në fushat konrete si: Përkrahje Zhvillimit te Qëndrueshëm Ekonomik ne Nivel Komunal; Promovimi i Ndreqe.com dhe Popravi.org për Përmirësimin e Shërbimeve Publike Komunale; Bizneset rinore te fuqizuara krijojnë mjedis te favorshme; Fuqizimi i bizneseve qe udhëhiqen nga gratë dhe promovimi i politikave ne nivel local; Fuqizimi dhe përfshirja e gruas dhe të rinjëve në ndërmarrësi; Edukimi dhe Promovimi i integrimit të fëmijëve me nevoja të veçanta përmes përmirësimit të shërbimeve publike duke krijuar interaktivitet në platofrmën on-line dhe Aktivizmi i rinisë për dhe të rinjtë e minoriteteve Në kuadër të mbarëvajtjes dhe informimit të organizatave përfituese në raport me obligimet gjatë zbatimit të projekteve, është realizuar takimi me përfaqësuesit e  organizatave përfituese dhe zyrtarët e monitorimit të projekteve.
Të gjitha projektet janë monitoruar dhe kanë përfunduar sipas  rregullores  mbi standardet dhe procedurat e financimit të OJQ-ve,  
MAPL ka përfshirë një përfaqësues nga shoqëria civile lokale në komitetin e auditimit të MAPL-së si dhe një përfaqësues nga shoqëria civile lokale në procesin e prokurimit publik Përveç kësaj, është funksionalizuar rrjeti i OJQ-ve lokale që merren me procesin e integrimit evropian.

Dialogun dhe bashkëpunimin me shoqërinë civile, Ministria e Administrimit  të Pushtetit Lokal e ka realizuar me përfshirje të shoqërisë civile në të gjitha nismat dhe proceset që ka incizuar MAPL, në bazë të mandat të saj ligjor. MAPL ka përfshirë shoqërinë civile në hartimin e politikave dhe legjislacionit për vetëqeverisje lokale; në monitorimin e proceseve rekrutuese brenda MAPL-së si dhe bashkëpunon ngushtë në implementimin e strategjisë për vetëqeverisje lokale 2016-2026
Administrata dhe financat 

MAPL ka bërë dorëzimin e Kesh-Planit në Ministrinë e Financave. Gjithashtu është hapur petty cash-i, janë mbledhur të dhënat lidhur me pasqyrat financiare, janë regjistruar pasuritë dhe stoqet për vitin 2017 dhe është dorëzuar Raporti Financiar për vitin 2017. Në Ministrinë e Financave është dorëzuar Korniza Afatmesme e Shpenzimeve për periudhën 2019-2021, e cila është aprovuar në Qeveri.  

Ka vazhduar procesi i analizimit të ecurisë së shpenzimeve në periudhën e dytë të vitit 2018, i cili është bërë në baza mujore dhe sipas nevojave. 

Lidhur me aspektet e menaxhimit financiar dhe kontrollit siç janë: delegimi i autorizimeve për shpenzime, lista e rreziqeve etj, është dorëzuar pyetësori vetë vlerësuese në MF. Në vazhdimësi është bërë pranimi i kërkesave iniciuese për zotimin e mjeteve në SIMFK, regjistrimi i zotimeve dhe i shpenzimeve në SIMFK. Është analizuar dhe harmonizuar me raportet e brendshme barazimi i regjistrimit të shpenzimeve me Departamentin e Thesarit në MF që përfshinë kontrollimin e raportit të SIMFK për periudhën janar-dhjetor 2017 dhe janar–dhjetor 2018. Në vazhdimësi është bërë hapja dhe mbyllja e Avanseve për udhëtime zyrtare, si dhe hapja, rimbushja që përfshinë tërheqjen e parave të gatshme nga banka komerciale dhe kthimi i mjeteve. Në baza mujore është bërë regjistrimi i transaksioneve për të gjitha kategoritë ekonomike dhe krahasimi i tyre me raportet e Freebalance. Sa i përket menaxhimit të pasurisë së MAPL-së ka filluar regjistrimin e pasurisë mbi 1,000.00 € në SIMFK, si dhe regjistrimin e pasurisë në sistemin e-pasuria nën 1,000.00 €.  
Buxheti total i planifikuar për MAPL ka qenë 5,102,461.24 Euro, Mallra dhe Shërbime 264,430.60 Euro, Komunali: 15,500.00 euro, subvencione 50,000.00 dhe Kapitale 3,773,649.00 Euro nga të gjitha keto MAPL në periudhen Janar-Dhjetor ka shpenzuar 3,416,122.59 Euro duke kursyer 83,301.50 euro apo 31.50% Mallra dhe shërbime, 97,590.86 euro apo 2.59% Investime Kapitale, 4,913.06 euro apo 31.70% Komunali dhe 3,020.00 euro apo 6.04% subvencionime.
Gjatë këtij viti  është ofruar ndihmë në përkthim të materialeve, dokumenteve të ndryshme në gjuhën serbe dhe angleze, ka pasur në vazhdimësi lektorime të dokumenteve në gjuhë zyrtare, janë ofruar përkthim simulant në takime të ndryshme të cilat kanë i kanë zhvilluar njësitë e MAPL-së. Janë ofruar shërbime në transport, shpërndarje të materialeve të ndryshme, fotokopje, janë ndihmuar komunat dhe stafi i MAPL-së përmes help-deskut, janë pranuar dhe shpërndarë mbi 1000 lëndë nga arkivi fizik dhe elektronik i MAPL-së, si dhe shërbime të tjera të rëndësishme. 
MAPL, ka filluar zbatimin e planit të personelit për vitin 2018, janë iniciuar në vazhdimësi kërkesat për rekrutimin dhe përzgjedhjen e kandidatëve për pozita të lira, janë kompletuar dosjet lidhur me kërkesat inicuese për procedurat e rekrutimit për pozitat e lira në MAPL, si dhe është bërë njoftimi në faqen zyrtare të MAPL-së për përzgjedhjen e kandidatëve të suksesshëm. Në vazhdimësi përditësohet baza elektronike me të dhëna për stafin e MAPL-së, po ashtu bëhet menaxhimi i udhëtimeve zyrtare, si dhe inventarizimi i dosjeve personale. MAPL koordinon aktivitet me IKAP-in sa i përket fushës së trajnime, si ka koordinim edhe me Agjensionin Anti Korrupsion për sa i përket deklarimit të pasurisë. Është themeluar komisioni për Inventarizimin e dosjeve personale të stafit. 
Auditimi i brendshëm

Njësia e Auditimit të Brendshëm (NjAB) për periudhën kohore Janar–Dhjetor 2018 ka kryer këto aktivitete:

· Gjatë muajit janar 2018 ka përmbyllur punën e vitit 2017 duke hartuar dhe proceduar te menaxhmenti i lartë i MAPL-së dhe Njësia Qendrore Harmonizuese/Auditimit të Brendshëm–Ministria e Financave (NjQH/AB-MF), Raportin e tremujorit të IV-të  (K4/2017) dhe Raportin vjetor  për vitin 2017 të punës së NjAB-së në MAPL. 
· NjAB ka mbajtur tre Takime me Komitetin e Auditimit të Brendshëm(KAB)

· Auditime në çështjet: Sistemi i menaxhimit  të buxhetit 2018- faza e I-rë; Sistemi i menaxhimit të logjistikës-Menaxhimi i automjeteve në MAPL; Sistemi i menaxhimit të prokurimit; Auditimi ad-hoc: Menaxhimi i pagave për BNK, konkretisht pagat e muajit shkurt për zyrtarët e JTS Gjilan;  Sistemi i menaxhimit të pagave; Sistemi i menaxhimit të buxhetit 2018-faza II-të” dhe “Sistemi i menaxhimit të investimeve kapitale në 2018.

· Raportimet: Raporti tremujor të parë për 2018(K1/2018); Raporti për gjashtëmujorin e parë të 2018 (K1&K2/2018), sipas ligjit të ri për KBFP Nr. 06/L-021; Raporti i gjashtëmujorit të dytë të vitit 2018 (K3&K4/2018 ), si dhe është proceduar me datë  14.01.2019 dhe është në përfundim të  Raportit vjetor i punës së NjAB-së për vitin 2018 dhe të procedohet deri me 31.01.2019).

· Trajnime: Në fushën e Burimeve njerëzore; Në fushën e prokurimit; Në fushën e Planifikimit Strategjik dhe vjetor (mbajtur nga NjQHAB/MF).
· Pjesëmarrje (1 auditori) në trajnim në Lublan-Slloveni CEF me temën:” Bashkëpunim i ndërsjellë  AB-AJ”.

· Plani Strategjik dhe vjetor: Është përgatitur Plani Strategjik për periudhën 2019-2021 dhe Plani Vjetor për vitin 2019  dhe se Pas aprovimit nga  ZKA dhe miratimit nga  Ministri është proceduar edhe në NJQHAB-MF, datë 27.12.2018. 

· Në vazhdimësi gjatë vitit 2018 nga NjAB-i janë ofruar shërbime konsultative dhe këshilluese për ZAK-SP-në, si dhe njësi të tjera.

Prokurimi 

Gjatë periudhës Janar - Dhjetor 2018, njësia e prokurimit ka zhvilluar aktivitet e saj të planifikuara. Në këtë drejtim janë zhvilluar kontrata publike për furnizimet dhe shërbimet e prokurimit, të cilat janë pasqyruar në raportin të njësisë përkatëse. Në këtë drejtim, janë zhvilluar këto aktivitete: tre (3) tender, pesë (5) kuotime çmimesh dhe   katër (4) Kuotim çmimesh me vlerë minimale.

